
persen (ek Progreso No 11). — L.I. en Suedio. La klubo esperantista di Stockholm decidis chanjar sua nomo ad : Mondolinguana Societo, ed elektis sa komitato. On preparas suedana edito di la libro Weltsprache u Wissenschaft. Si H. Mellin e E. Johansson aranjis kurso en Bromsten. — Korespondado. Esperantisten editas seryo de postal karti kun la portreti di la precipua mondolinguani. Ol povas anke editar simila postal karti por irga samideano, kun sa portreto. — Ca e Ta : Aj aj ! Oj oj ! Uj uj ! « Vagabondo » citas « Alvoko al chiuj svedaj Esperantistoj » extraktita de Dana Esperantisto e karikaturas ol jokoze en texto plena de aj, oj, uj. Lu mokas anke altra fidela revuo, qua lokizis Stockholm en Norvego ! Fine lu citas admirinda deklaro da « fidelulo », segun qua Esperanto « plubonijos pace per senbruisa evoluco » e tamen restos « komprenebla pos 500 yari » ! Grosa, palpebla kontredico ! Quanta nuna Franci povus komprenar la franca linguo di l’yaro 1410 ?! — Ido en la komerco. — On devas jurar pri nulo, da A. 
de Musset. — Fraseologi.

The Internationalist (ni 3 e 4, februaro) aparis en duopla numero (16 pagini sub eleganta blua kovrilo). — Nia Programo, da la redaktistaro. — International Language, da Prof. 
Jespersen (artiklo aparinta en Science). — Auskultez l’ altra latero, da W. 
Nichols. La malsaja fanfaronado di Esperantisti plu nocis l’ideo kam la kritiki di l’ Idisti. « Nula L. I. sucesos til ke ti qui bezonas ol uzos ol », — La Naufrajo, trad. W. 
Phœbus. — La praktikal utileso di Ido, da 
Mac Pike : Ido ne esas « nuva » L. I., ol existas vere de yarcenti ; ol ne esas « inventita », sed extraktita. de l’ europana lingui. — Prof. W. 
Ostwald e la L. I. — Ido en Suedo, da So 
Ahlberg. — La numero finas per l’ Angla klefilo. La kovrilo portas informi pri l’Uniono, e la Komparo di la du traduki (Esp. e Ido) di la diskurso di Lincoln en Gettysburg.


Idealisto, monatal organo di la idealisti (No 1, marto 1910.) — Ni salutas kun joyo e simpatio l’aparo di ca nuva revuo, tute redaktata en Ido, da nia amiko Jan 
Kajsh. — Nia skopo, programo e familyo. La skopo esas servar omna ideali, t. e. helpar la plubonigo di la homal vivo. Omna ideali esas quaze frati : pro to la partiani di la L.I. povas e devas unionar su a la cetera idealisti (pacifisti, abstenemi, vejetarani, e c.) On propozas fondar Uniono di l’idealisti inter l’aboniti di la revuo. — La Idealo. — Kad esas malsanigiva drinkar malgranda quanti de alkoholo ? — Dek questioni pri l’alkoholo. — Aforismi di abstenemo. — La milito. — Pasiva rezisto en Rusio. — La vejetaro. — Folyetono : Pro quo l’infanti mentias. — Bibliografio. — Tal esas la kontenajo tre richa e diversa di ca unesma 8 pagini, bone redaktita e bele imprimita. Ni deziras a nia nuva kunfrato max granda suceso che l’idealisti… e che la ceteri.

